
Job creation is 
the icing on top of 
entrepreneurship

Dale Hes

Pastry chef Gugu Mazi-
buko (25) is building 
a reputation as a cake 

decorating king in Pieter-
maritzburg, KwaZulu-Natal 
(KZN), where he runs his 
own confectionery business.

Mazibuko grew up in Ulundi in 
northern KZN. His mother was 
a good baker and this inspired 
the young Mazibuko to pursue 
a career in food. 

“I knew that I wanted to be in 
food, but I didn’t know which 
path I wanted to take. I went to 
several diff erent colleges before 
I eventually discovered that 
working with pastries was what 
I wanted to do,” says Mazibuko. 

Mazibuko studied to be a pastry 
chef through the International 
Hotel School, and then discov-
ered a love for cake decorating. 

“I didn’t know if cake decorat-

ing could actually be a full-time 
career for me but, funnily enough, 
I gained inspiration from the TV 
show Cake Boss, where this guy 
had become very successful with 
his cake decorating. This gave me 
some motivation to start my own 
business.”

Mazibuko started advertising 
his services on social media, and 
then word began to spread about 
his business.

Gugu the Baker, as he is known 
in Pietermaritzburg, now creates 
a variety of beautifully decorated 
cakes for special occasions, such 
as weddings, birthdays and an-
niversaries, and also makes other 
small pastries for clients. 

“I love the creativity of decorat-
ing cakes. Every client comes in 
with a diff erent style and deco-
ration that they are looking for, 

Apply for 
an overseas 
scholarship  

 Pastry chef Gugu Mazibuko is 
making his mark in the cake 
industry while also creating 
jobs and boosting the South 
African economy.

Afrika Tshipembe ḽi khou kunda 
HIV na AIDS  
Musi ri tshi khou 

isa phanḓa 
na vhuḓidini 

hashu ha u langa 
dwadze ḽa tshitzhili tsha 
corona, ri nga si thudzele 
kule dziṅwe khaedu dza 
mutakalo wa tshitshavha 
dzine shango ḽashu ḽo 
livhana nadzo. 
  Lwa miṅwaha i fhiraho ma-
humi mararu, shango ḽashu ḽo 
thoma nndwa i bvelaho phanḓa 
ya u lwa na HIV na AIDS, yo 
vhangaho u lozwea ha matshilo 
manzhi na vhukonḓi na u ta-
mbula huhulwane.
 U bva tshe COVID-19 ya 
thoma shangoni, nyiledzo 
ya u tshimbila u mona na 
shango na mutsiko kha zwi-
imiswa zwashu zwa mutakalo, 
vhunzhi ha tshumelo dza HIV, 
AIDS na lufhiha dzo vha na 
u kundelwa. Hezwi zwo ḓisa 
khaedu kha vhathu vha itaho 
ndingo na kha vha thomaho na 
dzilafho ḽa u shumisa philisi u 
thivhela HIV na AIDS. Vhunzhi 
ha vhathu zwo vha konḓela u 
ya u phakha mishonga yavho 
ngeno hu na vhaṱukuṱuku vho 
konaho u swikelela dziṅwe 
tshumelo, dzi ngaho u ḓina- 
ngela u fumbiswa sibadela 
ha vhathu vha tshinnani. 
 Nga tshifhinga tshenetsho 
tshithihi, huna ngudo nnzhi 
dzo gudwaho kha phindulo 
yashu ya mutakalo wa tshi-
tshavha malugana na dwadze 
ḽa tshitzhili tsha corona zwine 
zwa nga khwaṱhisedza nndwa 
yashu ya u lwa na HIV na TB.
 Afrika Tshipembe ḽi isa 
phanḓa na u vha na tshivhalo 
tshihulwanesa tsha vhathu 
vhane vha khou tshila na HIV 
ḽifhasini. Naho zwo raho, zwi a 
ṱuṱuwedza zwa uri miṅwahani 
ya fumi yo fhiraho ro vha na 

mvelaphanḓa ye ra i ita kha 
u fhungudza tshivhalo tsha u 
kavhiwa huswa nga HIV nga 
tshivhalo tshi ṱoḓaho u swika 
60%.
  Zwi a dovha zwa ṱuṱuwedza 
uri u kavhiwa nga HIV kha 
vhasidzana vha thangana 
ya murole na vhafumakadzi 
vhaṱuku ho fhungudzea vhu-
kuma kha miṅwaha ya fumi yo 
fhiraho. Hetshi ndi tshigwada 
tsha ndeme ngauri vha dzulela 
u vha kha khombo ya u kavhiwa 
nga HIV.
  Mbekanyamushumo yashu 
ya dzilafho yo shela mulenzhe 
kha u fhungudza tshivhalo 
tsha dzimpfu dzo vhangwaho 
nga AIDS nga 60%. Ho vha na 
phungudzeo khulwane vhuku-
ma ya mpfu dzi tshimbilelanaho 
na HIV kha vhaswa.
  Zwo vha zwi tshi konadzea 
u fhungudza tshivhalo tsha 
dzimpfu ngauri, musi ro ṱanga-
na na vhashumisani vhashu, 
ro thoma mbekanyamushumo 
khulwane ya dzilafho ḽa u shu-
misa philisi u thivhela HIV na 
AIDS  yo swikelelaho dzimiḽioni 
dza vhathu vhane vha khou 
tshila vha na vhulwadze.
 Mathomoni a miṅwaha iyo 

ya fumi, mbekanyamushumo 
yashu ya u thivhela u pfukela 
ha vhulwadze ha HIV u bva kha 
mme u ya kha ṅwana (PMTCT) 
yo vha na tswikelelo ya fhasi. 
Zwazwino ri na phimo ya nṱhe-
sa ya tswikelelo ya PMTCT 
ngei Tshipembe ha Afrika, 
zwine zwo fhungudza phimo 
ya u kavhiwa kha vhana.  
 Musi ro kona u fhungudza 
dzimpfu na u kavhiwa huswa, 
ri kha ḓi vha kule na u swikelela 
tshipikwa tshe ra ḓikumedzela 
riṋe vhaṋe nga 2016 tsha u 
swikelela 75% ya u fhungudzea 
ha u kavhiwa nga HIV nga 
2020. Arali ra nga swikelela 
kha u ita izwo, ri nga kona u 
fhelisa AIDS sa tshutshedzo ya 
mutakalo wa tshitshavha nga 
2030. 
 Mashudumavhi, a ri athu swi-
ka. Ri khou tea u ita zwinzhi 
kha u vhona uri vhaswa vho 
manḓafhadzwa kha u thivhela 
u kavhiwa, hu tshi katelwa nga 
kha u shandukisa vhuḓifari, u 
wana dzikhondomu na u dzu-
lela u ita ndingo. Ri khou tea u 
vhona uri muṅwe na muṅwe o 
kavhiwaho u a kona u swikelela 
dzilafho na ndondolo. 
  Ri khou tea u shuma vhukuma 

kha u thivhela HIV vhukati ha 
zwitshavha zwoṱhe zwa ndeme, 
hu tshi katelwa vha u rengisa 
mivhili, vhanna vha dzekanaho 
na vhaṅwe vhanna ngavho, 
na vhathu vha shumisaho 
zwidzidzivhadzi. Ri tea u fheli-
sa vhuwamuvula na khethululo 
kha zwitshavha izwi. Ri nga si 
vhe na fulufhelo ḽa u fhelisa HIV 
arali ra thudzela kule ṱhoḓea, 
mbilaelo na pfanelo dza tshi-
piḓa tshiṅwe na tshiṅwe tsha 
tshitshavha tshashu. 
 Afrika Tshipembe ḽi khou 
tea u engedza vhuḓidini kha 
u fumbisa vhaṱhannga nga 
mushonga kana sibadela u itela 
u fhungudza khombo yavho ya 
u kavhiwa nga HIV. Vhufumbisi 
vhu songo tsireledzeaho a vhu 
ngo tea u sia vhaṱhannga vha 
na thaidzo dza mutakalo dza 
tshifhinga tshilapfu, na uri a 
hu na ane a tea u lovha nga 
u fumbiswa. Ri tea u vhona uri 
vhaṱhannga vha khou fumbi-
swa nga nḓila yo tsireledzeaho. 
 Ro ṱuṱuwedzwa nga mawa-
nwa a ngudo ya zwenezwino 
kha pre-exposure prophylaxis 
(PrEP). Zwi sa ngi zwa dzilafho 
ḽa u shumisa philisi u thivhela 
HIV na AIDS ḽine ḽa ṋewa 
vhathu vhare na HIV, PrEP i 
katela u shumiswa tshifhinga 
tshoṱhe ha philisi ya u thivhela 
HIV na AIDS  nga vhathu vha si 
na HIV vha tshi itela u thivhela 
u kavhiwa. Ngudo, yo itwaho 
nga vhorasaintsi vha bvaho 
kha Nethiweke ya Ndingo dza 
u Thivhela HIV, yo wanulusa 
uri dzhegiseni ino shuma tshi-
fhinga tshilapfu ya luthihi nga 
murahu ha vhege dza malo i 
khwiṋe kha philisi dza ḓuvha 
na ḓuvha dzi shumiswaho kha 
u thivhela HIV.   
  Mawanwa aya a na kho-
nadzeo ya u khwaṱhisedza 
zwihulu phindulo yashu kha u 

phaḓalala ha vhulwadze vhu 
pfukelaho.
  Arali ri tshi ḓo bvelela kha u 
fhelisa AIDS sa tshutshedzo 
ya mutakalo wa tshitshavha 
kha miṅwaha ya fumi i ḓaho, ri 
khou tea u ṱanganya miphulet-
shedzo iyi ya dzilafho khathihi 
na tshanduko dza mutheo 
kha vhuḓifari. Ri tea u dovha 
hafhu ra tandulula nyimele dza 
ikonomi na matshilisano dzi 
shelaho mulenzhe kha phimo 
dza nṱha dza u kavhiwa.
  Muṅwe wa mishumo yashu 
ya ndeme ndi u manḓafhadza 
vhasidzana vha thangana 
ya murole na vhafumakadzi 
vhaṱuku, kha pfunzo, kha zwa 
ikonomi na kha zwa matshilisa-
no. Vha tea u kona u ḓidzhiela 
tsheo nga vhone vhaṋe kha 
sia ḽiṅwe na ḽiṅwe ḽa vhu-
tshilo havho, hu tshi katelwa 
zwi kwamaho mbeu yavho 
na vhuḓifari havho kha zwa 
vhudzekani.
  Mafheleloni azwo, ri ḓo swike-
lela u fhela ha AIDS nga kha 
u manḓafhadzwa ha vhaswa, 
vhafumakadzi na vhaṅwe 
vhathu vha re khomboni. He-
zwi zwi katela u manḓa-
fhadzwa nga kha tswikelelo 
ya mafhungo, tsivhudzo na 
thikhedzo. Zwi katela tswike-
lelo kha pfunzo na zwikhala 
zwa ikonomi, nga mannḓa 
kha vhafumakadzi vhaṱuku. 
U manḓafhadzwa zwi dovha 
zwa amba uri muthu muṅwe 
na muṅwe u tea u swikelela u 
ita ndingo, dzilafho na dziṅwe 
tshumelo dza mutakalo.
  Ri bva kule sa vhathu vha 
Afrika Tshipembe, u konḓele-
la zwinzhi na u vha na mve-
laphanḓa khulwane kha u lwa 
na HIV, AIDS na Lufhiha. Kha 
ri khwaṱhise vhuḓiimiseli hashu 
na maga ashu kha u livhana na 
u kunda AIDS lwa tshoṱhe.  v

Tshiṅwe tshikhala hafhu 
tsha u phasa maṱiriki 
Cathy Grosvenor

A vha athu u 
lenga kha uri 
vha phase 

maṱiriki kana u swike-
lela mvelelo dzine vha 
khou dzi ṱoḓa, hoyu ndi 
mulaedza u tikedzaho 
Mbekanyamushumo ya 
Thikhedzo ya Tshikh-
ala tsha Vhuvhili tsha 
u phasa Maṱiriki ya 
Muhasho wa Pfunzo ya 
Mutheo  (DBE). 
Mulangi wa mbekanyamush-
umo, Vho Dokotela Sandy 
Malapile vha ri ndalukanyo 
ya maṱiriki ndi ṱhoḓea khul-
wanesa ngauri nga nnḓa 
hayo, mavothi manzhi a 
zwikhala a dzula o valea. 
Sekhithara dza zwa Vhu-
laedzwa ha Vhugudisi na 
Pfunzo (dziSETA), dzo ṋet-
shedzwaho mushumo wa 
u manḓafhadza vhukoni ha 
tshitshavha nga kha mbeka-
nyamushumo dza zwikili na 
vhugudiswamushumo, dzi 
dovha dza ṱoḓa uri vhagudi 
avho vha vhe na maṱiriki”, 
vho ralo Vho Dokotela Mal-
apile.
Mbekanyamushumo ya Tshi-
khala tsha Vhuvhili yo rwel-
waho ṱari nga Phando 2016, 
i tikedza muṅwe na muṅwe 
– wa miṅwaha miṅwe na 
miṅwe – ane a khou ṱoḓa u 
swikelela kana u khwiṋisa 
ndalukanyo ya maṱiriki, 
thero-nga-thero kana nga u 
tou guda nga thungo u tshi 
khou shuma. A hu badeliwi 
tshithu.

Ndi vhafhio vha no 
swikelela ṱhoḓea?
•	 Vhathu vha no ṱoḓa u kh-

wiṋisa mvelelo dzavho dza 
maṱiriki, zwi si na ndavha 
uri vho ṅwala maṱiriki 
wavho zwenezwino kana 
miṅwahani ya mahumi 
yo fhiraho. Vho Dokotela 
Malapile vho ṱalutshedza 
uri muthu a khou ṱoḓaho 
u wana ndalukanyo ya 
vhuinzhiniara, sa tsumbo, 
a nga tea u khwiṋisa mara-
ga dzawe dza ḓivhambalo 
uri a kone u swikelela u 
gudela khoso iyo.

•	 Vhathu vhe vha feila 
maṱiriki na u ṱoḓa tshikh-
ala tsha vhuvhili tsha uri 
vha phase.

•	 Vhathu vhe vha ṱutshela 
tshikolo nga murahu ha u 
phasa Gireidi 9 (ye kale yo 
vha i Murole wa Sumbe), 
vhane vha vha na miṅwa-
ha ya 21 kana u fhira, vha 
takalelaho u phasa maṱiri-
ki. 

Vha zwi thomisa hani
Kha vha ḓiṅwalise kha nthihi 
ya dziofisi dza pfunzo dza 
tshiṱiriki dza 75 kha shango 
nga vhuphara kana nga kha 
inthanethe kha webusaithi 
iyi: www.eservices.gov.za.
U ḓiṅwalisa ho vula nga ḽa 1 
Tshimedzi nahone hu ḓo vala 
nga Luhuhi 2021. Vhagudi 
vhane vha guda nga vhone 
vhaṋe kana kha nthihi ya 
dzisenthara dza 133 dza 
Tshikhala tsha Vhuvhili hune 
ngudo nga u tou livhana na 
vhagudisi dza itwa nga mu-
rahu ha awara dza vhugudisi 
dzo ḓoweleaho na nga maḓu-
vha a mafhelo a vhege. 
Vho Dokotela Malapile vha ri 
ndi vhagudisi vhane vha vha 
kha vhuimo ha nṱha kha kus-
humele kwavho kwavhuḓi 
fhedzi kha tshiṱiriki tshiṅwe 
na tshiṅwe vhe vha tholwa 
kha senthara idzi. Senthara a 
dziho kha ḓorobo kana mu-
vhundu muṅwe na muṅwe, 
fhedzi dzi wanala fhethu 
hune tshivhalo tsha vhaṅwal-
isi tsha vha tsha nṱhesa zwine 
zwa amba uri fhethu hune 
dza wanala hone hu nga 
shanduka ṅwaha muṅwe na 
muṅwe.
Vhoṱhe vha gudaho nga u tou 
livhana na vhagudisi vhavho 
na avho vha gudaho vha 
hayani vha a kona u swike-
lela tshaka dzo fhambanaho 
nga vhuḓalo dza tshumelo ya 
thikhedzo ya vhugudi, u bva 
kha ngudo dzi hashiwaho 
kha radio na theḽevishini nga 
zwifhinga zwo tiwaho; u ya 
kha matheriaḽa a no daunuḽ-
odea kha inthanethe; na, kha 
avho vha si na tswikelelo kha 
dzikhomphyutha, dziphrin-
thara na matheriaḽa a u guda 
o phrinthiwaho u bva kha in-

thanethe o  rumelwa khavho 
nga DBE. Vhathu vhane 
vha vha na khomphyutha 
fhedzi vha si na data dza u 
dzhena kha inthanethe, vha 
nga humbela CD ine ya vha 
na matheriaḽa oṱhe a u guda, 
ine ya ḓo rumelwa khavho 
nga poswo.
“Vhagudi vhanzhi vha 
vhaaluwa vha nga vha vha 
si na tshifhinga tshinzhi tsha 
u ḓikumedzela kha ngudo 
dzavho. Mashudu mavhuya 
vha nga dzhia tsheo ya uri 
vha ṱoḓa u ita thero nngana 
nga ṅwaha saizwi vha sa tou 
kombetshedzea u fhedza 
maṱiriki wavho nga tshifhi-
nga tsho tiwaho.”
Nga murahu ha u ḓiṅwalisa, 
DBE i ḓo thusa mugudi wa 
mualuwa muṅwe na muṅwe  
u nanga thero dzine vha ṱoḓa 
u dzi ita na u vha ṱalutshedza 
uri ndi dzifhio dzine dza vha 
khombekhombe. 
Musi vho swikela ṱhoḓea, 
vhathu vhe vha ṱutshela tshi-
kolo nga murahu ha ṅwaha 
wa 2008 vha wana Ṱhanziela 
ya Nṱha ya Lushaka ngeno 
vhe vha ṱutshela tshikolo kale 
(vhagudi vha vhaaluwa) vha 
tshi wana Ṱhanziela ya Nṱha 
yo Khwiṋiswaho. Naho zwo 
ralo, Vho Dokotela Malapile 
vha ri ndalukanyo dzoṱhe dzi 
a lingana, nahone zwi tshi 
bva kha  thero dzo itwaho 
na maraga dzo wanwaho, dzi 

nga shumiswa u ita khumbelo 
ya u guda kha dziyunivesithi 
na kha dzikhoḽedzhi.

U ṋetshedza zwikhala 
zwa vhuvhili
DBE yo ita mafulo tshit-
shavhani a u ṱuṱuwedza 
vhathu u ḓiṅwalisela mbeka-
nyamushumo ya Tshikhala 
tsha Vhuvhili.  Vha zwiimis-
wa zwa pfunzo dza Nṱha na 
SETA vho rambiwa uri vha ḓe 
vha ṋetshedze mafhungo nga 
vhuḓalo kha vhathu vha re na 
dzangalelo.
Kha vhunzhi ha mafulo 
aya, Minisṱa Vho Angie 
Motshekga vho humbelwa 
nga vhaswa uri vha thome 
mbekanyamushumo dzine 
dza nga thusa vhaswa uri 
vha vhe na zwikhala zwinzhi 
zwa u tholwa, vho ralo Vho 
Dokotela Malapile. 
Kha u fhindula izwo, DBE 
i khou rwela ṱari mbekan-
yamushumo ya mveledziso 
ya zwikili ṅwaha uno ine ya 
ḓo pika vhaswa vha hanefha 
kha 3.4 miḽioni vhane vha si 
vhe mishumoni, zwikoloni 
kana kha zwa vhupfumbud-
zi. Khoso dzi ḓo sielisana u 
bva kha zwikili zwa vhutshi-
lo – dzi tshi katela thero dzi 

fanaho na uri ri ṅwalisa hani 
CV na zwine ra fanela u ita 
kha inthaviwu ya mushumo, 
u ya kha khoso dza zwikili, 
dzi fanaho na u lugisa zwie-
nda, mutheo wa ICT na vhu-
koni ha u vhala na u ṅwala.  v

Vho vha vha tshi 
zwi ḓivha?
•	 Zwi si na ndavha uri 
vho ṱutshela tshi-
kolo miṅwahani ya 
vho60 kana zwene-
zwino, vha fanela u 
guda kharikhuḽamu  
ya zwino.

•	 Sisiṱeme ya pfunzo 
ya Afrika Tshipembe 
i a ṱanganedza 
hafhu na vhathu 
vho litshaho tshiko-
lo phanḓa ha musi 
vha tshi swika kha 
Gireidi ya Ṱahe, 
nga kha mbeka-
nyamushumo ya 
vhupfumbudzi na 
pfunzo ya mutheo 
ya vhaaluwa ya 
Muhasho wa 
Pfunzo dza Nṱha 
na Vhupfumbudzi. 
(ABET).

U wana mafhungo manzhi, kha vha 
dalele www.education.gov.za/Curriculum/

SeniorCertificate/SCRegistration.aspx


